
	1. ՀՀ առողջապահության նախարարություն
	17.04.2024թ.

	
	N ԱԱ/02.1/11137-2024

	Դիտողություններ և առաջարկություններ չունի:
	

	2. ՀՀ աշխատանքի և սոցիալական հարցերի նախարարություն
	22.04.2024թ.

	
	N ՆՄ/ԳԽ/13101-2024

	 Դիտողություններ և առաջարկություններ չունի:
	

	3. ՀՀ ֆինանսների նախարարություն
	25.04.2024թ.

	
	N 01/34-1/7776-2024

		Նախագծով նախատեսվում է լրացում կատարել ՀՀ կառավարության 2016 թվականի ապրիլի 21-ի՝ «Հայաստանի Հանրապետությունից դուրս զինծառայողի բուժման, կեցության ու ճանապարհածախսի գումարի հատկացման կարգը և պայմանները սահմանելու մասին» N 410-Ն որոշման (այսուհետ՝ Որոշում) մեջ, որով կարգավորվում են ՀՀ տարածքում գործող` բժշկական օգնություն և սպասարկում իրականացնող կազմակերպություններում բուժման (հետազոտության) անհնարինության դեպքում զինծառայողներին և փրկարարական ծառայողներին օտարերկրյա պետություններ բուժման (հետազոտության) ուղարկելու հետ կապված հարաբերությունները:	Մասնավորապես, Որոշմամբ հաստատված հավելվածի 3-րդ կետի համաձայն՝ ՀՀ-ից դուրս՝ զինծառայողի բուժման, կեցության ու ճանապարհածախսի ֆինանսավորումն իրականացվում է ՀՀ պետական բյուջեով նախատեսված ՀՀ կառավարության պահուստային ֆոնդից՝ ՀՀ կառավարության որոշմամբ ՀՀ պաշտպանության և ներքին գործերի նախարարություններին և ՀՀ ազգային անվտանգության ծառայությանը գումար հատկացնելու միջոցով: 
	Նախագծով առաջարկվում է Որոշման դրույթները տարածել ՀՀ պետական պահպանության ծառայության (այսուհետ՝ Ծառայություն) ծառայողների վրա, ինչը ենթադրում է Որոշմամբ սահմանված շահառուների շրջանակի ընդլայնում:
	Նախագծին կից հիմնավորմամբ ներկայացված՝ Նախագծի ընդունման անհրաժեշտության վերաբերյալ հիմնական փաստարկներն են, մասնավորապես՝
· «Պաշտպանության մասին»  օրենքի 3-րդ հոդվածի 1-ին մասի 7-րդ կետի համաձայն՝ Ծառայությունը դասվում է այլ զորքերի շարքին,
· Մինչև Ծառայությանը ՀՀ վարչապետին ենթակա մարմնի կարգավիճակի տրամադրումը՝ այն եղել է ՀՀ ազգային անվտանգության ծառայության կազմում, որի ծառայողների վրա տարածվել են Որոշման դրույթները,
· «Զինվորական ծառայության և զինծառայողի կարգավիճակի մասին»  ՀՀ օրենքի 72-րդ հոդվածի 1-ին հոդվածի համաձայն՝ նշված օրենքի 6-րդ բաժնի դրույթների կիրառման իմաստով զինծառայողներ են համարվում ՀՀ պաշտպանության և ներքին գործերի նախարարությունների և ազգային անվտանգության և պետական պահպանության մարմինների համակարգերում ծառայության մեջ գտնվող անձինք:
Հաշվի առնելով վերոգրյալը՝ հայտնում ենք, որ Նախագծով նման սոցիալական երաշխիքի սահմանումը ՊՊԾ ծառայողների համար խնդրահարույց է՝ նկատի ունենալով հետևյալը․
	Նախագծով փորձ է արվում նույնականացնել ՀՀ պետական սահմանը պահող ՀՀ ԱԱԾ, ինչպես նաև մարտական հերթապահություն իրականացնող ՀՀ ՊՆ համակարգի զինծառայողների ու ՊՊԾ ծառայողների ծառայությունը և համադրելի համարել նշված համակարգերի զինծառայողների ծառայությունը: Այդ կապակցությամբ հայտնում ենք, որ ՀՀ ՊՆ և ՀՀ ԱԱԾ համակարգերի և ՊՊԾ համակարգի զինծառայողների ծառայության բնույթները համադրելի չեն, ուստի ՀՀ կառավարության կողմից ընդունված Որոշմամբ սահմանված արտոնությունը (սոցիալական երաշխիքը) վերաբերելի չէ ՊՊԾ համակարգի զինծառայողներին։		
	Բացի այդ, Որոշմամբ հաստատված հավելվածի 7-րդ կետի համաձայն՝ ՀՀ տարածքում գործող բժշկական օգնություն և սպասարկում իրականացնող կազմակերպություններում բուժման (հետազոտության) անհնարինության և զինծառայողի բուժումն օտարերկրյա պետությունում իրականացնելու վերաբերյալ մասնագիտական եզրակացություն ստանալու նպատակով հանձնաժողովին անհրաժեշտ է ներկայացնել ոչ միայն  զինծառայողի հիվանդության բուժման (հետազոտության) ընթացքի, զինծառայողի առողջական վիճակի վերաբերյալ բժշկական փաստաթղթերը, այլև համապատասխան պետական մարմնի իրավասու ստորաբաժանումից ստացված գրավոր տեղեկատվություն այն փաստի մասին, որ զինծառայողը վնասվածքը (հիվանդությունը) ստացել է մարտական հերթապահություն իրականացնելիս կամ առաջնագծում ծառայողական պարտականությունները կատարելիս, և այն զինծառայողի կողմից դիտավորությամբ ինքն իրեն վնաս պատճառելու հետևանք չէ: Հակառակ դեպքում՝ վերը նշված հանձնաժողովի կողմից մերժվում են զինծառայողների՝ արտերկրում բուժման անհրաժեշտության վերաբերյալ դիմումները: 
Նկատի ունենալով վերոգրյալը՝ հայտնում ենք, որ Նախագծի ընդունումը հանգեցնելու է ՀՀ պետական բյուջեից չկանխատեսված լրացուցիչ հատկացումների, որի չափը որևէ կերպ գնահատված չէ և այն հնարավոր չէ համադրել առկա հարկաբյուջետային շրջանակների ու հնարավորությունների հետ, որի արդյունքում կարող են ձևավորվել ՀՀ պետական բյուջեի համար զգալի ֆիսկալ ռիսկեր:
Հաշվի առնելով վերոշարադրյալը՝ Նախագծի ընդունումը գտնում ենք ոչ նպատակահարմար:
	Չի ընդունվել
ՀՀ ֆինանսների նախարարության դիրքորոշումը ընդունելի չէ հետևյալ պատճառաբանությամբ.
«Պաշտպանության մասին»  օրենքի 3-րդ հոդվածի 1-ին մասի 7-րդ կետի համաձայն՝ Ծառայությունը դասվում է այլ զորքերի շարքին, իսկ նույն օրենքի 15-րդ հոդվածի 3-րդ մասի համաձայն «(...) Պատերազմի կամ ռազմական դրության ժամանակ զինված ուժերի կազմում ընդգրկվում են նաև այլ զորքերը: (...)»: Չի բացառվում, որ պատերազմի կամ ռազմական դրության ժամանակ զինված ուժերի կազմում ընդգրկված Ծառայության ծառայողները մասնակցելու են ՀՀ պաշտպանությանը («Պաշտպանություն» հասկացությունը սահմանված է «Պաշտպանության մասին»  օրենքի 3-րդ հոդվածի 1-ին մասով), իրականացնելով ինչպես մարտական հերթապահություն, այնպես էլ առաջնագծում կատարելով ծառայողական պարտականություններ :
Ելնելով վերոգրյալից, կարելի փաստել, որ Նախագիծով բացարձակապես չեն նույնականացվում ՀՀ պետական սահմանը պահող ՀՀ ԱԱԾ, ինչպես նաև մարտական հերթապահություն իրականացնող ՀՀ ՊՆ համակարգի զինծառայողների ու ՊՊԾ ծառայողների ծառայությունները, այլ իրավական հիմքեր են ստեղծվում պատերազմի կամ ռազմական դրության ժամանակ զինված ուժերի կազմում ընդգրկված, մարտական հերթապահություն իրականացնելիս կամ առաջնագծում ծառայողական պարտականությունները կատարելիս վնասվածք (հիվանդություն) ստացած ՀՀ ՊՊԾ ծառայողների՝ ՀՀ-ից դուրս բուժման (հետազոտության), կեցության ու ճանապարհածախսի գումարի հատկացման հետ կապված իրավահարաբերությունները կարգավորելու համար:  
Ինչ վերաբերվում է նրան, որ Նախագիծը հանգեցնելու է ՀՀ պետական բյուջեից չկանխատեսված լրացուցիչ հատկացումների, որոնց չափը Նախագծով որևէ կերպ գնահատված չէ, ապա այս առումով հարկ է նշել, որ.
·  որևէ կերպ հնարավոր չէ կանխատեսել ոչ պատերազմական ժամանակ մարտական հերթապահություն իրականացնելիս կամ առաջնագծում ծառայողական պարտականությունները կատարելիս վնասվածք (հիվանդություն) ստացած գործող որոշմամբ հավանական շահառու հանդիսացող ծառայողների թվաքանակը, 
· առավել ևս որևէ կերպ հնարավոր չէ կանխատեսել նաև թե´ պատերազմի կամ ռազմական դրության հայտարարման ստույգ ժամկետները, թե´ այդ ընթացքում զինված ուժերի կազմում ընդգրկված՝ մարտական հերթապահություն իրականացնելիս կամ առաջնագծում ծառայողական պարտականությունները կատարելիս վնասվածք (հիվանդություն) ստացած ՀՀ ՊՊԾ ծառայողների թվաքանակը:

	4. ՀՀ արդարադատության նախարարություն
	22.05.2024թ.

	
	N /27.1/19993-2024

	 Դիտողություններ և առաջարկություններ չունի:

